
Hoe dikwels sal ons nie sê:   “Ek begeer nou dit of dat nie!”  Of dit nou iets materieel of geestelike is. 

• Ek begeer ’n nuwe motor. 
• Ek begeer ’n nuwe huis. 
• Ek begeer meer geld. 
• Ek begeer ’n lekker vakansie, hetsy by die see of oorsee. 

 
Die Bybel is baie duidelik oor die verkeerde begeertes wat sondig en verkeerd is. 
So lees ons elke Sondag die Tien Gebooie en in die tiende gebod lees ons; 
 
Deut 5:21 “Jy mag nie iemand anders se vrou begeer nie. Jy mag nie sy huis begeer nie, ook nie  
       sy grond, sy slaaf of slavin, sy bees of donkie, of enigiets anders wat aan hom behoort nie.’” 
 
In die Hebreeuse taal, in Deuternomium 5 word daar twee Hebreeuse woorde vir begeer gebruik wat 
dieselfde vertaling het.  (chamad en iwwah) 
 
“Die woorde wat met begeer vertaal is, het nie die betekenis van ’n wens of ’n verlange in die sin van ’n 
oppervlakkige hunkering na ites nie.   Veel eerder het dit die betekenis van ’n verlange wat reeds 
uitgegroei het tot ’n besluit om dit wat begeer word ook te probeer verkry sodra die geleentheid 
daarvoor geskik is.”  [(Lettinga, 1987:157-158)   De Bruyn, 2013:317] 
 
So is die bedoeling dat jy nie iets mag begeer tot alles koste toe nie. 

• Jy mag nooit so begeer dat jy soos Dawid, Uria, Batseba se man sal laat vermoor nie. 
• Jy mag nie ’n vrou so begeer soos Dawid Batseba begeer het nie. 
• Jy mag nie wraak, diefstal, moord gedagtes koester om iets in die hande te kry nie. 

 
Die beter vertaling van begeer in Deut 5 sou wees:  “Jy mag nie jou hart sit op iemand anders se besittings 
nie.” 
 
Maar daar is ook ’n spesifieke manier om Begeertes aan God bekend te maak... 
 
Fil_4:6  “Moet oor niks besorg wees nie, maar maak in alles julle begeertes deur gebed en  
                smeking en met danksegging aan God bekend.” 
 
Die manier is om deur intense gebed en danksegging al jou begeertes aan God bekend te maak. 
 
Fil_4:8  “Verder, broers, alles wat waar is, alles wat edel is, alles wat reg is, alles wat rein is, alles wat 
mooi is, alles wat prysenswaardig is – watter deug of lofwaardige saak daar ook mag wees – daarop moet 
julle julle gedagtes rig.” 
 
Die Skrif leer aan ons wat is positiewe bekeertes 
 
Ons moet voortdurend bid, of dit nou skietgebede is, hulpgebede by die werk, gebede op die pad onder 
watter omstandighede ookal, maar in besonder tydens jou binnekamer gebede. 
 
Wanneer enigiets ons pla moet ons bid.   Wanneer ons verward of benoud of beangs is moet ons bid. 
Ons moet God ook dankbaar die erkenning gee vir die gawes wat Hy aan ons gegee het. 
 
Ons moet bid dat ons hele lewe, alles wat ek is en doen en dink, tot eer van God sal wees. 
Dit is my begeerte dat ek God sal vereer. 
                                                                     Kom ons bid saam 

